
TEAM C JUARA PERTANDINGAN BOWLING PERSAHABATAN ANTARA STAF PUSAT ISLAM




PUSAT ISLAM ONLINE: Team C telah muncul juara acara Pertandingan Bowling Persahabatan
dengan Team A & Team B yang telah berlangsung di Pusat Bowling, Jitra Mall, baru-baru ini.

Pertandingan ini diadakan bertujuan untuk mengeratkan lagi hubungan silaturrahim yang
telah sedia terjalin di antara pengarah dan staf Pusat Islam tersebut. Seramai 21 orang staf
ternyata tidak melepaskan peluang yang diberikan dengan beraksi sebaik mungkin bagi
mencapai pungutan mata yang tertinggi.

Pengarah Pusat Islam, Prof. Madya Dr. Ismail Hj Ishak, berkata program ini adalah salah satu
acara bersiri yang dianjurkan bertujuan untuk mengeratkan hubungan silaturahim.

“Pertandingan ini adalah sebagai tanda penghargaan dan ucapan terima kasih kepada
penganjur kerana berjaya mengeratkan hubungan silaturahim sesama staf Pusat Islam selain
untuk melihat tahap ketajaman minda dan fokus dalam melalukan sesuatu perkara,”
katanya.

“Program ini juga merupakan satu usahasama yang amat menarik dan telah berjaya menarik
penyertaan daripada staf yang hadir dan ia wajar diteruskan di masa akan datang bagi
melahirkan staf yang sihat, cergas dan cerdas,” tambahnya lagi.

Beliou yang menyokong penuh penganjuran program ini berkata, “ Riadah itu dituntut di
dalam Islam dan ia adalah sunnah. Perkembangan sukan di kalangan staf telah meningkat
dengan baik dengan penambahan staf melibatkan diri dalam aktiviti sukan.”

Sebanyak 3 kategori telah dipertandingkan antaranya Kategori Pemain Terbaik, Kategori
Kumpulan Terbaik, dan Kategori Pemain Paling Sporting.

Juara pertandingan bagi setiap kategori membawa pulang hadiah berupa hamper dan
telah disampaikan oleh Pengarah Pusat Islam Prof. Madya Dr. Ismail B Hj Ishak.

Habis.

PUSAT ISLAM UUM,

KOMPLEKS PUSAT ISLAM,

UNIVERSITI UTARA MALAYSIA,

06010 UUM SINTOK, KEDAH

Tel: 04-9282560/2559

Fax : 04-9282561

Website : http://www.pusatislam.uum.edu.my/
Email : p.islam@uum.edu.my

Facebook : Pusat Islam UUM

